CYNGOR CYMUNED LLANNOR
Cofnodion cyfarfod a gynhaliwyd Nos Fawrth 4ydd o Dachwedd 2025 am 6.30 o’r gloch yn Ganolfan Y Ffor.

01/11/25 Presennol: Yn y Gadair Shon Evans, Kit Ellis, Thomas Owen Williams, Owain H Jones, Richard M
Williams, Stanley Roberts, Silyn Roberts, Sioned Huws, Steffan Jones.

02/11/25 Ymddiheuriadau: Ceri Hughes, Gwyn Jones, Richard Parry Hughes, Y Cynghorydd Sirol Anwen
Davies, Y Cynghorydd Sirol Richard Glyn Roberts.

03/11/25 Datgan diddordeb: Dim

04/11/25 Cofnodion Cyfarfod a gynhaliwyd ar y 7fed o Hydref 2025.
Cyflwynwyd, cadarnhawyd ac arwyddwyd cofnodion cyfarfod y Cyngor a gynhaliwyd ar y dyddiad uchod,
cynigwyd yn gywir gan Owain H Jones ac eiliwyd gan Kit Ellis.

05/11/25 Materion yn codi o’r cofnodion trwy ohebiaeth

a) Cyfethol Aelod ar gyfer Ward Y Ffor

b) Adolygu Cyllideb 2025/26

¢) E-bost Helen McFarlane — Cynllun cymunedol Bryn Awelon, Y Ffor.

ch) Gwefan newydd www.llannor.cymru

Penderfyniad: Eitem a - Derbyniwyd enw Dylan Griffiths fel aelod ar gyfer pentref Y Ffor. Cytunwyd 1
ysgrifennu yn ffurfiol at Dylan yn nodi dymuniad yr aelodau i’w gyfethol. Eitem b - Derbyn y wybodaeth.
Eitem c - Adroddodd y Clerc ei fod yn disgwyl mwy o wybodaeth gan Helen McFarlane er mwyn ei gyflwyno
1’r aelodau. Eitem ch - Adroddodd y Clerc ei fod yn disgwyl i’r gwaith o osod manylion o sut i gysylltu gyda’r
Cyngor Cymuned ar y wefan. Nododd hefyd fod y wybodaeth sydd wedi ei gynnwys ar hyn o bryd y cyfarch y
gofynion statudol. Cytunwyd i drafod gwybodaeth arall y dylid ei gynnwys yng nghyfarfod mis Rhagfyr.

06/11/25 Ceisiadau Cynllunio

a) C25/0756/40/DT: 9 Bro Gwystl, Y Ffor — Estyniad llawn cyntaf uwchben modurdy presennol.

b) C15/0733/40/LL: Tir Ger T9’n Lon, Y Ffor - Codi 27 o anheddau fforddiadwy, newidiadau i’r fynedfa
bresennol 1 gerbydau o’r B4354, creu ffordd fynediad mewnol, man agored cyhoeddus ynghyd a gwaith
cysylltiedig.

¢) C25/0725/40/DT: Shelharvawn, Pentreuchaf — Estyniad unllawr a newidiadau bach eraill.

Penderfyniad: Eitemau a & ¢ — Dim sylw. Eitem b — gwrthwynebu am y rhesymau canlynol:

Hoffwn ar ran yr aelodau fynegi eu gwrthwynebiad cryf i’r cais cynllunio arfaethedig i godi 27 o unedau tai ar
dir ger Ty’n Lon, Y Ffor. O ystyried maint y datblygiad a’i effaith bosibl ar y gymuned leol, gofynnwn yn
barchus i’r cais gael ei gyfeirio at y Pwyllgor Cynllunio i’w ystyried yn fanwl. At hynny, rydym yn atodi deiseb
wedi’i llofnodi gan drigolion lleol sy’n rthannu’r pryderon hyn.

1. Gor-ddatblygiad heb angen lleol clir

Byddai’r datblygiad arfaethedig yn cynyddu maint pentref Y Ffor yn sylweddol, heb unrhyw dystiolaeth o
angen lleol am dai o’r fath. Mae pryder gwirioneddol bod y tai hyn yn debygol o gael eu gosod i unigolion heb
unrhyw gysylltiad a’r ardal, gan danseilio cydlyniant cymunedol.

2. Effaith ar gymeriad y pentref a phryderon cymdeithasol

Mae trigolion yn bryderus y gallai’r cynllun gynnwys tai ar gyfer personau sengl, gan godi’r posibilrwydd o
broblemau cymdeithasol neu wrthgymdeithasol nad ydynt yn gyson a natur dawel a chymunedol y pentref.

3. Pwysau ar isadeiledd a gwasanaethau lleol

Byddai datblygiad o’r maint hwn yn rhoi pwysau sylweddol ar isadeiledd presennol, gan gynnwys yr ysgol leol
a’r system garthffosiaeth. Dylid nodi bod cais blaenorol i adeiladu ar dir Bwlch Ffordd (ger hen Ysgol Hafod

Lon) wedi’i wrthod ar sail bod y system garthffosiaeth eisoes ar ei chapasiti. Yn wahanol i’r safle presennol, ni
fyddai’r datblygiad yn Bwlch Ffordd wedi amharu ar dai cyfagos.
4. Materion traffig a diogelwch
Mae pryder sylweddol eisoes ynghylch lefel a chyflymder traffig drwy’r pentref. Byddai ychwanegu 27 o
unedau tai yn gwaethygu’r sefyllfa, gan gynyddu’r risg i gerddwyr a phreswylwyr, yn enwedig plant.

07/11/25 Ceisiadau cynllunio wedi eu penderfynu arnynt gan Gyngor Gwynedd

a) C25/0563/40/RA: Safle Carafanau Gefail y Bont, Efailnewydd — Cais i ryddhau amod 10 (cynllun tirlunio) a
12 (1lain caled) ar ganiatad cynllunio C24/0578/40/LL — Amodau wedi eu rhyddhau yn llawn.

b) C25/0551/40/DT: Bungalow Felin, Llannor - Estyniad ac addasiadau gan gynnwys addasu’r eiddo o fyngalo
un llawr i eiddo deulawr ynghyd a dymchwel rhannau o’r eiddo gwreiddiol - Caniatau gydag amodau.
Penderfyniad: Derbyn y wybodaeth.

08/11/25 Rhaglen waith Cyngor Gwynedd
a) Ffordd ddi-ddosbarth - Llannerch am Brynaerau - Clytwaith.
Penderfyniad: Derbyn y wybodaeth.

09/11/25 Materion ariannol

Cyfanswm Taliadau am fis Tachwedd 2025 £1,965.50

Cyfrif Cyfredol Balans 15.10.25 £12,955.34

Llai Sieciau 2024/25 heb eu cyflwyno £929.60

Llai Sieciau 2025/26 heb eu cyflwyno £2,183.50

Arian wrth law yn y Cyfrif Cyfredol ar 6l taliadau £9,842.24

Balans yn y cyfrif cadw 03.10.25 £16,855.46

Penderfynlad Eitem 1 — Talu. Eitemau 2 i 6 — Derbyn y wybodaeth. Cytunwyd i gymeradwyo dau daliad
pellach, siec am £500 i lolo Rhys Williams (gwaith argyfwng o atgyweirio wal hen fynwent Abererch rhif
101466. Siec am £525 i Hefin Thomas (tendr torri gwair llwybrau 2025) rhif 101467

10/11/25 Cyngor Gwynedd.

Dim i law.

A

11/11/25 Un Llais Cymru
Dim i law.

12/11/25 Materion Y Gymuned
a) Adroddodd Shon Evans fod tyfiant ar y ffordd ger eiddo o enw Victoria ym mhentref Efailnewydd.
Penderfyniad: Cytunwyd 1 ddwyn y mater i sylw’r Tim Tacluso.



